
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
14 սեպտեմբերի 2011 թվականի №420Ա
քաղ. Երևան
«ՀԱՅԱՍՏԱՆԻ ԷԼԷԿՏՐԱԿԱՆ ՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԿԱՏՄԱՄԲ ՏՈՒԳԱՆՔ ԿԻՐԱՌԵԼՈՒ ՄԱՍԻՆ
Հաշվի առնելով, որ`
ա) Հայաստանի Հանրապետության հանրային ծառայությունները կարգավորող հանձնաժողովի 2006 թվականի նոյեմբերի 30-ի №302Ա որոշման համաձայն «Հայաստանի էլեկտրական ցանցեր» փակ բաժնետիրական ընկերությունը 2011 թվականի հուլիսի 27-ի №04-ԼԲ-02/3786 գրությամբ Հայաստանի Հանրապետության հանրային ծառայությունները կարգավորող հանձնաժողով է ներկայացրել 2011 թվականի 2-րդ եռամսյակի «Սպառողների էլեկտրամատակարարման ընդհատումների մասին» տեղեկատվությունը,

բ) համաձայն Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի №358Ն որոշմամբ հաստատված էլեկտրական էներգիայի մատակարարման և օգտագործման կանոնների (այսուհետ` կանոններ) 28-րդ կետի բ) ենթակետի` մատակարարը պարտավոր է Հայաստանի Հանրապետության քաղաքային համայնքների բազմաբնակարան շենքերի սպառողների էլեկտրամատակարարումը վերականգնել արտապլանային ընդհատման պահից ոչ ուշ, քան 2 ժամում, իսկ 0,4 կՎ և ցածր լարման այլ սպառողներինը` 8 ժամում և, համաձայն 28-րդ կետի գ) ենթակետի` մատակարարը պարտավոր է Հայաստանի Հանրապետության գյուղական համայնքների բազմաբնակարան շենքերի սպառողների էլեկտրամատակարարումը վերականգնել արտապլանային ընդհատման պահից ոչ ուշ, քան 8 ժամում, իսկ 0,4 կՎ և ցածր լարման այլ սպառողներինը` 16 ժամում,

գ) Հայաստանի Հանրապետության հանրային ծառայությունները կարգավորող հանձնաժողովի աշխատակազմի կողմից «Հայաստանի էլեկտրական ցանցեր» փակ բաժնետիրական ընկերության 2011 թվականի 2-րդ եռամսյակի «Սպառողների էլեկտրամատակարարման ընդհատումների մասին» տեղեկատվության վերլուծության արդյունքում պարզվել է, որ 11 արտապլանային ընդհատում` 1304 բաժանորդի դեպքում, իրականացվել է  կանոնների 28-րդ կետի բ) և գ) ենթակետերով սահմանված ժամկետների խախտմամբ, 

դ) Հայաստանի Հանրապետության հանրային ծառայությունները կարգավորող հանձնաժողովի 2011 թվականի օգոստոսի 16-ի №ՍԱ-1733Լ գրությամբ «Հայաստանի էլեկտրական ցանցեր» փակ բաժնետիրական ընկերության նկատմամբ հարուցվել է վարչական վարույթ` ընկերության կողմից Հայաստանի Հանրապետության հանրային ծառայությունները կարգավորող հանձնաժողով ներկայացված 2011 թվականի 2-րդ եռամսյակի «Սպառողների էլեկտրամատակարարման ընդհատումների մասին» տեղեկատվության վերլուծության արդյունքում հայտնաբերված խախտումների փաստերի ուսումնասիրության նպատակով, 
ե) «Հայաստանի էլեկտրական ցանցեր» փակ բաժնետիրական ընկերությունը 2011 թվականի օգոստոսի 26-ի №04-ԵԲ-1201 գրությամբ ընդունել է իր կողմից կանոնների  28-րդ կետի բ) և գ) ենթակետերի խախտման փաստերը,
և հիմք ընդունելով «Էներգետիկայի մասին» Հայաստանի Հանրապետության օրենքի 42-րդ հոդվածը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Կանոնների 28-րդ կետի բ) և գ) ենթակետերը ոչ պատշաճ կատարելու համար «Հայաստանի էլեկտրական ցանցեր» փակ բաժնետիրական ընկերությանը ենթարկել տուգանքի` 5 000 000 (հինգ միլիոն) դրամ գումարի չափով:

2. «Հայաստանի էլեկտրական ցանցեր» փակ բաժնետիրական ընկերությանը` 

1) սույն որոշումն ուժի մեջ մտնելու պահից երկշաբաթյա ժամկետում սույն որոշման 1-ին կետում ամրագրված գումարը №900005242327 hաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.
 2) ընդունել ի գիտություն, որ «Հայաստանի էլեկտրական ցանցեր» փակ բաժնետիրական ընկերությունն իրավասու է սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:
3. Սույն որոշումն ուժի մեջ է մտնում ստորագրման պահից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ


        ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ

ք. Երևան

14 սեպտեմբերի 2011թ.

